
A construción dun aeroxenerador tripala nun centro escolar de bacharelato e F.P.
como recurso didáctico para a asignatura de Física e interdisciplinar coas asignaturas de
Tecnoloxía eléctrica, mecánica, do metal e electrónica xa foi presentado no V Congreso
de ENCIGA celebrado en Carballo no ano 1.992.

Preténdese con este novo artigo matizar algunhas detalles e sobre todo sacar
conclusións do seu funcionamento,rendemento e mantemento.

Funcionamento: Dende o
ano 1.992 o aeroxenerador
estivo traballando, de forma
ininterrompida ata o 2.004, en
que o paramos por motivos de
seguridade,debido ó deterioro
de algunha dás súas partes.
Hai que sinalar que esta
máquina foi construída con un
presuposto ínfimo: A torre
doouna FENOSA e colocouna
unha empresa eléctrica local,
Os engrenaxes mecánicos son

de coches vellos dun desguace, o tambor onde están colocadas as bolas de inercia e os
brazos dás palas é do freo dunha furgoneta, os rodamentos eran os máis sinxelos,
etc.Era necesario unha posta a punto.

Rendemento: Dende o punto de vista de produción de enerxía o rendemento foi nulo
por dúas razóns: En primeiro lugar, como xa sabiamos, a zona onde se atopa é moi
baixa en réxime de ventos e en segundo lugar non se puido rematar a parte electrónica
por non dispor de presuposto, dado que esta é a parte máis cara. Dende o punto de vista
pedagóxico foi moi gratificante e estimulante, tanto para min como para os alumnos e
incluso para a comunidade educativa que considera o “ molinillo” como un símbolo do
Instituto.Deseñar e construír palas con perfil aerodinámico en fibra de vidro leva
consigo o estudio de fluídos, aprender a traballar o poliéster,facer o molde para a
colocación da fibra. O sistema de freado para este muíño é un Electro-Jacob ou posta en
bandeira sacado dunhas modelos Franceses e Holandeses, recordar que foron pioneiros
neste tipo de construcións e que este muíño foi construído no 92 cando en Galicia solo
funcionaban, en plan experimental, dous aeroxeneradores en cabo Vilano, as pas xiran
sobre si mesmas cando a velocidade do vento chega a unha determinada velocidade,
neste caso 80 Km/h, debido a que a forza de inercia sobre unhas bolas é máis grande
que a resistencia dunhas múelles que as manteñen na súa posición normal, 30º de
ángulo de ataque.Tivemos que equilibrar dinamicamente as pas para reducir a vibración
cando a velocidade de rotación é alta. O sistema multiplicador de transmisión é
mediante correa, o alternador foi comprado en Alacante é de imán permanente a 24



V.,de corrente trifásica con unha potencia máxima de 1.500 W que se conseguen con
ventos de 80 K/h. Tivemos, tamén, que deseñar e construír o sistema de escobillas, todo
estes traballos feitos cos alumnos incluídos sábados e algún domingo non é evaluable
economicamente pero si é moi rentable, estimulante e gratificante a nivel persoal.

Mantemento: Durante os anos que estivo traballando non se lle fixo, practicamente,
mantemento, salvo engraxar os rodamentos principais pola dificultade para acceder a
algunha dás súas partes.O máximo deterioro da máquina foi nos rodamentos e na punta
dás pas. Nos rodamentos debido a utilización de rodamentos que non eran estanco e
deterioráronse coa auga e na punta das pas pola perda dos chumbos do equilibrado
dinámico o que provocou un aumento gradual da vibración en xiros elevados o que deu
lugar a rotura dun tensor estabilizador co conseguinte perigo para a integridade total do
aeroxenerador polo que decidimos parala.

No ano 2.006, en colaboración cos departamentos de Automoción, Electricidade
e Electrotecnia, desmontouse por completo e fíxoselle unha posta a punto total:
Rodamentos novos selados, tensores novos en aceiro inoxidable, equilibrado das pas, e
pintado e selado todo con poliéster. Ademais completouse a parte eléctrica con un
rectificador de corrente, baterías e un oscilador que permite ter corrente a 220 V.
compatible coa da rede eléctrica sendo utilizada para alimentar un panel luminoso con
información do tempo. A maiores instalouse un panel solar fotovoltaico par
complementar a práctica de enerxías alternativas e axudar enerxéticamente o
aeroxenerador.

A esquerda molde de ala de avión, perfil
NACA, para fundir as pás e estas xa
fundidas en dúas mitades para o seu
posterior selado.

Na imaxe da dereita vense as tres pás
cos seus eixos e piñóns de ataque,
ademáis do morro protector da
maquinaria.



Detalle do piñón de ataque dunha
pá para permitir o xiro e posta en
bandeira en caso de frenado do
aeroxenerador.

Na fotografía da dereita vemos a punta
da pá co eixo e o rodamento que
completan a posibilidade de posta en
bandeira.

Mazas de inercia para a función de freado.O
disco vermello é o engranaxe que ataca os

piñóns das pás.

Parte mecánica do aeroxenerador



Mazas de inercia e muelles
recuperadores.

Detalle das pás xa colocadas co
ángulo de ataque correspondente
( 30º )

Colocación do
aeroxenerador na torre.
Pode observarse, nestas
dúas fotografías, a
plataforma para labores
de mantemento e a
veleta directora para
colocar o muiño na
dirección do vento.

Colector e escobillas, diseñadas e feitas
no Instituto para a recollida da corriente
trifásica xenerada.



Cuadro eléctrico con rectificador, baterías e
oscilador para convertir a corriente continua a
24 V a corriente alterna de 220 V e 50 Hz
compatible coa suministrada pola companía
eléctrica.


